
RÉAMHRÁ
 

Níl ach catagóir sainordaitheach amháin (Catagóir A) i gCúltaisce Náisiúnta 2008.  Tá cinneadh déanta ag an Aire Talmhaíochta, Iascaigh agus Bia catagóir neamh-shainordaitheach amháin a chur san áireamh freisin - Catagóir B (Iontrálaithe Nua).
Catagóir A
Feirmeoirí a fhaigheann gabháltas le hoidhreacht, ar léas nó ar bhealach eile saor in aisce nó ar mhionchomaoin (nach mó ná €100 an heicteár), áit ar ligeadh an gabháltas ar léas le tríú páirtí i rith na tréimhse tagartha (2000–2002). Maidir leis an bhfeirmeoir óna bhfuarthas an gabháltas, caithfidh gur scoir nó gur éag sé/sí roimh an 16 Bealtaine 2005.
 

Feirmeoir ar bith a fuair gabháltas nó cuid de saor in aisce nó ar mhionchomaoin, ó fheirmeoir a fuair bás nó a scoir roimh an 16 Bealtaine 2005, áit ar ligeadh an gabháltas ar léas le tríú páirtí/páirtithe i rith na tréimhse tagartha 2000 go 2002 nó cuid di, d’fhéadfadh sé/sí a bheith i dteideal roinnt teidlíochtaí a fháil ó Chúltaisce Náisiúnta 2008. 
Líon agus luach na dteidlíochtaí atá le leithdháileadh faoi Catagóir A
Maidir le líon na dteidlíochtaí atá le leithdháileadh faoin gcatagóir seo, caithfidh nach mó é ná líon na heicteár a fuarthas agus a dearbhaíodh in iarratas Aoníocaíochta 2008 nach bhfuil teidlíochtaí ina leith cheana féin ag an iarratasóir.
Má bhíonn teidlíochtaí á leithdháileadh faoin gcatagóir seo, tá sé de dhualgas ar an mBallstát critéir oibiachtúla a úsáid maidir le luach na dteidlíochtaí atá le leithdháileadh ar na hiarratasóirí rathúla a shocrú. I gcás na hÉireann, is é meánluach réigiúnach na dteidlíochtaí a úsáidfear maidir le teidlíochtaí a bhronnadh ar iarratasóirí rathúla.  Is é a bheidh sa mheán réigiúnach ná an meánluach a cinneadh ag an Toghroinn Ceantair (DED) a bhaineann le huimhir tréada an iarratasóra.   Chun críocha an chatagóra seo, is ionann talamh a fuarthas agus talamh a fuarthas saor in aisce nó ar mhionchomaoin, le hoidhreacht, trí bhuanaistriú nó ar léas le haghaidh tréimhse íosta 5 bliana ar a laghad.  Caithfidh nach mó an mhionchomaoin ná €100 an heicteár.
 

Má fhaigheann iarratasóir faoin gcatagóir seo teidlíochtaí ar lú a luach ná meánluach réigiúnach na dteidlíochtaí, d’fhéadfaí na teidlíochtaí i gceist a bharrlíonadh go dtí teorainn an mheánluacha réigiúnaigh.
 

Coinníollacha Ginearálta
· Caithfear an talamh a fuarthas a dhearbhú ar fhoirm iarratais Aoníocaíochta 2008.

· Beidh sé de dhualgas ar an iarratasóir cóip den léas a chur isteach lena ndeimhnítear gur ligeadh an talamh ar léas le tríú páirtí le linn na tréimhse tagartha nó cuid di agus, nuair is cuí seo, caithfidh gur dhearbhaigh an tríú páirtí an talamh ina (h)iarratas um chúnamh limistéir s(n)a bhliain/blianta i gceist.  


· Beidh sé de dhualgas ar an iarratasóir cóip den doiciméad dlíthiúil/léas a chur isteach ina dtaispeántar go bhfuil sé/sí tar éis seilbh bhuan a ghlacadh ar an talamh nó seilbh de bhun léis ar léas é le haghaidh cúig bliana ar a laghad.


· Bainfidh teidlíocht pro rata le talamh a fuarthas, má ligeadh ar léas é le tríú páirtí ar feadh bliana nó dhó de na blianta tagartha.
 

Catagóir B
Daoine a thosaigh ag feirmeoireacht den chéad uair tar éis 31 Nollaig 2005
 

Feirmeoirí a thosaigh ag feirmeoireacht den chéad uair tar éis an 31 Nollaig 2005.  Sonraítear Iontrálaí Nua mar fheirmeoir nach ndeachaigh le haon ghníomhaíocht talmhaíochta ina (h)ainm féin nó ar a p(h)riacal féin sna cúig bliana díreach roimh thús na gníomhaíochta nua talmhaíochta.
 

Maidir le hiarratasóirí faoin gcatagóir seo, tá dualgas orthu sonraí a sholáthar dá n-aois, dá n-ioncam feirme, dá n-ioncam eisfheirme (más ann dó) agus sonraí de cháilíochtaí feirmeoireachta ar bith atá acu (féach thíos).
Líon agus luach na dteidhlíochtaí atá le leithdháileadh ar iarratasóirí rathúla faoi Catagóir B
Maidir le líon na dteidlíochtaí atá le leithdháileadh ar iarratasóirí rathúla faoi catagóir B, caithfidh nach mó é ná líon na heicteár incháilithe a dearbhaíodh in iarratas Aoníocaíochta 2008 nach bhfuil teidlíochtaí aoníocaíochta ina leith cheana féin ag an iarratasóir. Foráiltear le rialacháin an AE nach féidir le luach na dteidlíochtaí a leithdháiltear faoin gcatagóir seo a bheith níos mó ná meánluach réigiúnach na dteidlíochtaí.  Is é a bheidh sa mheán réigiúnach ná an meánluach a cinneadh ag an Toghroinn Ceantair (DED) a bhaineann le huimhir tréada an iarratasóra.    Ní bheidh luach foriomlán na dteidhlíochtaí a leithdháiltear níos mó ná €10,000.
Iontrálaithe nua ag feirmeoireacht ar thalamh atá faighte ar léas/cíos
Faoi Cúltaisce Náisiúnta 2008, beidh na coinníollacha seo a leanas i bhfeidhm:
· Caithfidh an comhaontú léasa/cíosa a bheith i bhfeidhm roimh iarratas Aoníocaíochta 2008 a chur isteach 

· Maidir le talamh ar léas/cíos, caithfidh gur dearbhaíodh é in iarratas Scéim Aoníocaíochta 2008. 

· Beidh sé de dhualgas ar iarratasóirí cóipeanna a sholáthar de na comhaontuithe cuí léasa/cíosa.
Má fhaigheann iarratasóir faoin gcatagóir seo teidlíochtaí ar lú a luach ná meánluach réigiúnach na dteidlíochtaí, d’fhéadfaí na teidlíochtaí i gceist a bharrlíonadh go dtí teorainn an mheáin réigiúnaigh.
Coinníollacha Ginearálta
Aois: Caithfidh an t-iarratasóir a bheith 18 mbliana d’aois ar a laghad ar an 1 Eanáir 2008. Caithfidh cóip de theastas breithe an iarratasóra a bheith in éineacht leis an bhfoirm iarratais.
 

Ioncam feirme: Caithfidh an t-iarratasóir fianaise a sholáthar maidir lena (h)ioncam feirme, mar a dearbhaíodh é don Údarás Cánach cuí maidir le cáin ioncaim don bhliain dar críoch an 31 Nollaig 2006 nó don bhliain dar críoch an 31 Nollaig 2007.
 

Ioncam eisfheirme: Caithfidh ioncam eisfheirme iomlán an iarratasóra gan a bheith níos mó ná €30,000. Caithfidh an t-iarratasóir cóip dá P60 a sholáthar nó fianaise eile faoina (h)ioncam eisfheirme, mar a dearbhaíodh é don Údarás Cánach cuí maidir le cáin ioncaim don bhliain dar críoch an 31 Nollaig 2006 nó don bhliain dar críoch an 31 Nollaig 2007.
 

Ioncam iomlán: Caithfidh ioncam iomlán an iarratasóra  (ioncam eisfheirme ar bith san áireamh) gan a bheith níos mó ná €40,000 don bhliain a roghnaíodh maidir le hioncam feirme a dhearbhú.
Cáilíochtaí Feirmeoireachta:
(i) Iarratasóirí faoi bhun 35 bliain d’aois ar an 1 Eanáir 2008 Caithfidh go bhfuair an t-iarratasóir an Teastas Gairme san Fheirmeoireacht (an Teastas Glas, tráth); nó cáilíocht fheirmeoireachta níos airde; nó taithí praiticiúil 3 bliana ar a laghad ar an bhfeirmeoireacht AGUS gur chríochnaigh sé/sí cúrsa san fheirmeoireacht atá faofa ag Teagasc a mhair 180 uair ar a laghad go sásúil.

(ii) Iarratasóirí os cionn 35 bliain d’aois ar an 1 Eanáir 2008 Caithfidh na hiarratasóirí na cáilíochtaí ag (i) thuas a bheith acu NÓ taithí praiticiúil 5 bliana ar a laghad ar an bhfeirmeoireacht.
CAITHFEAR cóipeanna de dhoiciméid bhainteacha ar bith a sheoladh leis an iarratas seo
BEARTA FRITH-CHARNTHA
Má dhéantar leithdháileadh ar iarratasóirí a chomhlíonann na coinníollacha incháilitheachta faoi Cúltaisce Náisiúnta 2007 agus ar iarratasóirí iad a bhain sochar cheana féin as bearta eile amhail Cúltaisce Náisiúnta 2005, Cúltaisce Náisiúnta 2006, Cúltaisce Náisiúnta 2007, Force Majeure, Iontrálaí Nua le linn tréimhse tagartha, bearta Talamhaíochta/Comhshaoil etc., foráiltear le rialacháin an AE nach mbainfidh na hiarratasóirí sin sochar dúbailte amach.  Ní féidir le hiarratasóir sochar a bhaint ach as an mbeart is tairbhí ó thaobh airgeadais de.
 

 

An Roinn Talmhaíochta, Iascaigh agus Bia – Scéim Aoníocaíochta 2008
Téarmaí agus Coinníollacha a rialaíonn leithdháileadh na dTeidlíochtaí Aoníocaíochta ó Chúltaisce Náisiúnta 2008
 

1. Rialaíonn na Téarmaí agus Coinníollacha seo leithdháileadh na dTeidlíochtaí Íocaíochta ó Chúltaisce Náisiúnta 2008 ar iarratasóirí incháilithe de bhun fhorálacha bainteacha Rialachán 1782/2003 ó Chomhairle an AE arna leasú agus Rialacháin 795/2004, 796/2004 ó Choimisiúin an AE arna leasú.
 

2.      Chun críocha an bhirt seo :-
a)  Is éard a bheidh mar bhrí le “An tAire” ná an tAire Talmhaíochta, Iascaigh agus Bia.
b)  Is éard a bheidh mar bhrí le “An Roinn” ná an Roinn Talmhaíochta, Iascaigh agus Bia.
c) Is éard is brí le “feirmeoir” ná duine nádúrtha nó dlíthiúil, os cionn 18 mbliana d’aois ar an 1 Eanáir 2008, nó grúpa daoine nádúrtha nó dlíthiúla, cibé an stádas dlíthiúil a thugtar don ghrúpa agus dá bhaill faoin dlí náisiúnta, a bhfuil a g(h)abháltas suite i gcríoch an Aontais Eorpaigh agus a fheidhmíonn gníomhaíocht talmhaíochta.
d) Is éard is brí le “gabháltas” ná na haonaid táirgthe uile taobh istigh de theorainneacha an Bhallstáit chéanna a ndéanann feirmeoir bainistíocht orthu.
e) Is éard a bheidh mar bhrí le ‘ioncam feirme’ ná an t-ioncam feirme a dheimhnigh Údarás Cánach bainteach an iarratasóra maidir le cáin ioncaim don bhliain dar críoch an 31 Nollaig 2006 nó don bhliain dar críoch an 31 Nollaig 2007.
Is éard a bheidh mar bhrí le ‘ioncam eisfheirme’ ná an t-ioncam, seachas ioncam feirme, a ghnóthaigh an t-iarratasóir agus a dheimhnigh Údarás Cánach an iarratasóra maidir le cáin ioncaim don bhliain dar críoch an 31 Nollaig 2006 nó don bhliain dar críoch an 31 Nollaig 2007.
3. Chun a bheith incháilithe faoi Chatagóir B, caithfidh iarratasóirí na coinníollacha a chomhlíonadh maidir le haois, ioncam feirme, ioncam eisfheirme, ioncam iomlán agus cáilíochtaí feirmeoireachta mar atá sa treoir mhíniúcháin.

4. Caithfidh feirmeoirí a fhaigheann teidlíochtaí nua ón gCúltaisce Náisiúnta na teidlíochtaí sin a úsáid gach bliain ar feadh cúig bliana ón mbliain inar leithdháileadh iad, ach amháin i gcás force majeure nó i gcásanna eisceachtúla, nó tabharfar na teidlíochtaí nár úsáideadh ar ais don Chúltaisce Náisiúnta.
 

5. Abair go ndéantar na teidlíochtaí reatha atá ag feirmeoirí incháilithe a bharrlíonadh ón gcúltaisce, agus go méadaíonn an barrlíonadh sin luach aonaid na dteidlíochtaí reatha níos mó ná 20%. Measfar gur leithdháileadh a c(h)uid teidlíochtaí go léir ón gCúltaisce Náisiúnta agus rachaidh an chuid den teidlíocht a leithdháileadh ón gCúltaisce Náisiúnta ar ais i bhfrithdhílse chuig an gCúltaisce mura n-úsáidtear na teidlíochtaí gach bliain ar feadh 5 bliana ag tosú ó bhliain an leithdháilte.
 

6. Ní ceadmhach d’fheirmeoirí a fhaigheann teidlíochtaí ón gCúltaisce Náisiúnta teidlíochtaí ar bith a fuair siad ón gCúltaisce Náisiúnta a dhíol, a ligean ar léas nó a aistriú ar bhealach ar bith eile, ach amháin i gcás oidhreachta, go ceann 5 bliana ag tosú ón mbliain inar leithdháileadh iad.
 

7. Beidh na hiarratais faoi réir na seiceálacha a mheasann an tAire a bheith riachtanach chun a chinntiú go bhfuil na sonraí a dhearbhaigh an t-iarratasóir ar an bhfoirm iarratais ceart.
 

8. Más soiléir nach bhfuil na téarmaí agus na coinníollacha seo á gcomhlíonadh ag na hiarratasóirí, nó nár chomhlíon siad iad, aistarraingeofar teidlíochtaí cúltaisce ar bith a leithdháileadh air/uirthi agus tabharfar ar ais don Chúltaisce Náisiúnta iad.
 

9. Má chruthaítear go ndearna an t-iarratasóir ráiteas bréagach nó míthreorach ar an bhfoirm iarratais seo nó le hoifigeach de chuid na Roinne, nó go gcuidíonn nó go gcomhoibríonn sé/sí le duine nó le daoine eile chun calaois a dhéanamh, nó chun iarracht a dhéanamh calaois a dhéanamh, ar an Aire faoin Scéim seo, ní leithdháilfear teidlíocht ar bith ón gcúltaisce seo agus déanfar teidlíochtaí ar bith a leithdháileadh cheana a fhorghéilleadh. Sna cúinsí sin coimeádann an tAire an ceart gníomh ar bith eile a dhéanamh, imeachtaí cúirte san áireamh, a d’fhéadfadh a bheith oiriúnach.
 

10. Ní leithdháilfear teidlíochtaí ar bith ar iarratasóirí má fhaightear amach gur chruthaigh siad go saorga na coinníollacha is gá chun a leithéid de theidlíochtaí a fháil, rud atá in aghaidh chuspóirí Scéim na hAoníocaíochta.
 

11. Is ar an iarratasóir amháin atá an dualgas an fhoirm iarratais chomhlánaithe a bheith ag an Roinn roimh an dáta deiridh. Dá réir sin, moltar d’iarratasóirí teastas postais a fháil ó An Post.  


12. Is é an dáta deiridh le haghaidh iarratais chomhlánaithe a fháil ná an 15 Bealtaine 2008 – Ní ghlacfar le haon iarratas tar éis an dáta seo.
An Roinn Talmhaíochta, Iascaigh agus Bia
Scéim Aoníocaíochta

Iarratas ar leithdháileadh Teidlíochtaí Íocaíochta

ó Chúltaisce Náisiúnta 2008 
 Dáta Deiridh : An 15 Bealtaine 2008

Sula gcomhlánaíonn tú an fhoirm seo, LÉIGH an Treoir Mhíniúcháin atá ceangailte agus na Téarmaí & Coinníollacha





 

Riachtanais Bhunúsacha atá comónta don dá Chatagóir

Chun a bheith incháilithe, caithfidh gach iarratasóir:

a) a bheith 18 mbliana d’aois ar a laghad ar an 1 Eanáir 2008

b) toiliú leanúint de bheith i mbun gníomhaíocht talamhaíochta ar feadh 5 bliana ó 2008 - 2012.
 

Iarratas agus Gealltanas


 

Is mian liom iarratas a dhéanamh ar leithdháileadh Teidlíochtaí Íocaíochta faoin gCatagóir/faoi na Catagóirí seo
[image: image1.wmf] 

 
Cuir isteach an litir/na litreacha Catagóra anseo

   (A nó B)
 

Chun go mbeidh mé cáilithe i gcóir leithdháileadh teidlíochtaí íocaíochta ón gCúltaisce Náisiúnta, tuigim go gcaithfidh mé na coinníollacha go léir a bhaineann leis an gcatagóir/na catagóirí faoin bhfuil iarratas déanta agam a chomhlíonadh. Má fhaightear amach, tar éis na sonraí tugtha a fhíorú, nach sásaím na coinníollacha go léir atá leagtha síos faoi(n) gcatagóir/na catagóirí faoin bhfuil iarratas déanta agam, tuigim nach mbeidh mé cáilithe i gcóir leithdháileadh Teidlíochtaí Íocaíochta agus go n-aistarraingeofar teidlíochtaí ar bith a leithdháileadh orm.
 

Dearbhaím leis seo gur léigh mé agus go dtuigim an Treoir Mhíniúcháin atá ceangailte chomh maith leis na Téarmaí agus Coinníollacha a rialaíonn leithdháileadh na dteidlíochtaí cúltaisce agus toilím le bheith ceangailte acu. Dearbhaím go bhfuilim os cionn 18 mbliana ar an 1 Eanáir 2008. Dearbhaím go bhfuil an t-eolas atá tugtha agam san iarratas seo cruinn iomlán i ngach aon slí.
 

Geallaim go leanfaidh mé de bheith páirteach i ngníomhaíocht talamhaíochta ar feadh na cúig blianta 2008-2012 go huile.
 

 

Síniú:_________________________________
Dáta:_______________________


 i ngnáthscríbhneoireacht an iarratasóra) 
Catagóir A
Feirmeoirí a fhaigheann gabháltas le hoidhreacht, ar léas nó ar bhealach eile saor in aisce nó ar mhionchomaoin (nach mó ná €100 an heicteár), ó fheirmeoir a scoir nó a fuair bás roimh an 16 Bealtaine 2005, áit ar ligeadh an gabháltas ar léas le tríú páirtí i rith na tréimhse tagartha 2000, 2001 agus 2002.
Luaigh thíos le do thoil :
 (i)  Sonraí an duine óna bhfuair tú an gabháltas le hoidhreacht : 

Uimhir Tréada:


 

Ainm agus seoladh :  

 

 

• líon na heicteár a fuarthas go buan, i.e. trí Ghníomhas Aistrithe :
 • líon na heicteár a fuarthas trí léas (caithfidh an léas a bheith ar feadh 5 bliana ar a laghad) :  

An bhfuil sé fíor go bhfuair tú teidlíochtaí in éineacht leis talamh seo?                        (Tá / Níl)  

CAITHFIDH tú cóip den Ghníomhas Aistrithe agus/nó cóip den Chomhaontú Léasa a iniamh leis an iarratas seo 
 (ii)  Sonraí an duine/na daoine lenar ligeadh an gabháltas ar léas le linn tréimhse uile na mblianta tagartha 2000, 2001, 2002 nó cuid di.
 

           Uimhir Tréada:


 



Ainm agus seoladh :  

 

Catagóir B
Iarrthóirí Nua: Feirmeoirí a thosaigh ag feirmeoireacht den chéad uair tar éis an 31 Nollaig 2005
NÓTÁIL: Is é is iontrálaí nua ná feirmeoir nach ndeachaigh le haon ghníomhaíocht talmhaíochta ina (h)ainm féin nó ar a p(h)riacal féin sna cúig bliana díreach roimh thús na gníomhaíochta nua talmhaíochta.

i)   Luaigh dáta do bhreithe anseo:

ii)  Luaigh d’ioncam feirme don bhliain dar críoch an 31 Nollaig 2006 nó 2007:  

iii) Luaigh d’ioncam eisfheirme don bhliain chéanna:
iv) Luaigh cáilíochtaí feirmeoireachta ar bith atá agat (Teastas Glas etc)   

v) An bhfuair tú an gabháltas reatha trí:

Cheannach:   
   Oidhreacht nó Bhronntanas:  

   Chíos/Léas:
  
  ~ Cuir tic sa bhosca ábhartha
Sonraí an duine óna bhfuair tú an gabháltas:

Uimhir Tréada:   


Ainm agus Seoladh: 


Luaigh líon na heicteár a fuair tú: 





An bhfuil sé fíor go bhfuair tú teidlíochtaí in éineacht leis an talamh seo? (Tá/Níl)  

Tuilleadh Eolais  Is féidir tuilleadh eolais a fháil ó: 


Scéim Aoníocaíochta (Rannóg Cúltaisce Náisiúnta),


An Roinn Talmhaíochta, Iascaigh agus Bia,


Foirgneamh Eircom,


Bóthar Chnoc Meá,


Port Laoise, Contae Laoise.





Lóghlao: 1890 252 051





Ba chóir iarratais chomhlánaithe a chur chuig an seoladh thuas chun go bhfaighfear iad ar dháta nach déanaí ná an 15 Bealtaine 2008





Ní ghlacfar le foirmeacha iarratais a fhaightear tar éis an dáta sin





Sonraí Pearsanta                                                                                           								        





Ainm: _______________________________


Seoladh: _____________________________


__________________________________________________________________________


Uimh. Theil. __________________________


Uimh. Theil. Póca ______________________





Uimhir Tréada:  





Uimhir PSP :  








D’úsáid oifigiúil amháin


























































































































